
Federalno ministarstvo okoliša i turizma, rješavajući Zahtjev operatora „Majdan Kuti“ d.o.o Mostar - za Površinski kop „Zukulja“ Kod Mostara, koji djeluje u sklopu poduzeća „Majdan Kuti“ d.o.o. Mostar za eksploataciju dolomita na lokaliteru općine Mostar, za izdavanje okolinske dozvole, na osnovu čl. 68. i 71. Zakona o zaštiti okoliša (,,Službene novine Federacije BiH", br. 33/03 i 38/09), člana 18.Zakona o izmjenama idopunama Zakona o zaštiti okoliša (,,Službene novine Federacije BiH", broj:.38/09 te člana 200. Zakona  o upravnom postupku  (,,Službene novine  Federacije  BiH"   broj:02/98), d o n o s i:
R J E Š E N J E

1. Izdaje se okolinska dozvola za Površinski kop „Zukulja“ Kod Mostara, koji djeluje u sklopu poduzeća „Majdan Kuti“ d.o.o. Mostar za eksploataciju dolomita koji je lociran na općini Mostar, veličina eksploatacionog polja iznosi 14,65 ha, koje se nalazi unutar kontura sljedećih prelomnih tačaka:

	Tačka
	X
	Y

	A 
	4 804 158
	6 492 472

	B 
	4 804 102
	6 492 300

	C
	4 803 904
	6 492 300

	D
	4803 807
	6 491 903

	E
	4 804 034
	6 491 782

	F
	4 804 260
	6 492 902

	G
	4 804 298
	6 492 617


Ukupna površine eksploatacionog polja je 14,65 ha,

Lokacija  je na padini koja pada ka Bijelom polju, odnosno rijeci Neretvi. Predmetni lokalitet nalazi se na području grada Mostara, lokalitet Kuti Livač, gradsko područje Mostar Sjever, Grad Mostar označen kao k.č.99/1, katastarska općina Kutilivač.

1.1. Pogon i postrojenje za koje se izdaje dozvola :

Okolinska dozvola se izdaje za  Pogone eksploatacije i prerade tehničkog kamena dolomita i krečnjaka, preduzeća „Majdan Kuti“  d.o.o. Mostar. Okolinska dozvola se izdaje za  površinski kop kamenoloma  „Zukulja“, na kome će se vršiti površinska eksploatacija dolomita i krečnjaka, kao i pogon za preradu (drobljenje i klasiranje) rovnog kamena na istoj lokaciji – utovarno transportnom platou (etaži). Predviđeni godišnji kapacitet PK – kamenoloma „Zukulja“ iznosi  

   najmanje 30.000 t/god neračunajući jalovinu.
1.2.      Objekti infrastrukture na površinskom kopu dolomita  „Zukulja“

Objekti koji čine industrijski krug su :

1. Dvo stepeno drobilično postrojenje sa klasirnicom,

2. Jedinica za napajanje električnom energijom,

3. Kontejneri za uposlenike,

4. Magacin priručnog alata  i potrošnog materijala

5. Čuvarnica

6. Plato za držanje i održavanje Rudarsko-građevinske mehanizacije i vozila

7. Vodovod i kanalizacija sa pratećim objektima

8. Rampa za ulaz i izlaz sa prostora površinskog kopa,

2.     Osnovne i pomoćne sirovine

Tehnički kamen dolomit - osnovna sirovina

Bilansne geološke rezerve (A+B+C1) dolomita i krečnjaka iznose 729.867 m3 č.m..

Godišnja proizvodnja rovne mase biće određena prema glavnom rudarskom projektu, a

planirana je u iznosu cca 30.000 m3 č.m./god. dolomita i krečnjaka.

Osnovni energenti i repromaterijal koji su neophodni za odvijanje tehnoloških procesa pri dobivanju dolomita na kamenolomu su :

· Dizel gorivo za odvijanje tehnoloških procesa i rad opreme,

· Ulje i mazivo

· Antifriz

· Eksplozivna sredstva,

· Električne energije,

· Potrošnja guma,

· Mazivo (razna ulja, maziva i rashladna tečnost).

2.1. Nafta i naftni derivati

- Dizel motorno gorivo) koje se koristi za odvijanje tehnoloških procesa i rad opreme, obezbjeđivati će se od ovlaštenih prometnika. Doprema na kamenolom je autocisternom iz koje će se vršiti utakanje  u rezervoare mehanizacije i drugih mašina.

- Sredstva za podmazivanje (ulja i masti), minimalne količine koje se skladište u namjenskom priručnom skladištu do korišćenja.

Uskladištavaju se ostale navedene materije i one, prema odredbama JUS.Z.CO.010, a koje imaju uticaj na nastajanje, širenje i sanaciju požara.

U krugu će se povremeno koristiti eksplozivna sredstva.za razaranje kompaktnih stijenskih masiva. Za miniranje minskih bušotina angažitari će se registrovani izvođači, koji će za izvođenje miniranja dopremiti i koristiti eksplozivna sredstva

Eksplozivne materije koje se upotrebljavaju na kamenolomu prestavljaju mješavine amonij – nitrata i dizel ulja (odnosno AN-FO eksplozivne materije), kao i detonirajući štapini, rudarske kapisle i usporivači.

3.         Opis aktivnosti za koje se izdaje dozvola

Na površinskom kopu, „Zukulja“ vršiti će se eksploatacija kamena dolomita koji se sastoji iz slijedećih radnih procesa (faza) i to:

3.1. Glavne faze

· Bušenje minskih bušotina, masovno miniranje, guranje odminiranog materijala, 

· Utovar i transport rovne rude i agregata
· Prerada rovnog dolomita i krečnjaka
3.2. Pomoćne faze
· održavanje površinskog kopa, jalovišta, puteva i radnog kruga

· odvodnjavanje površinskog kopa i jalovišta

· održavanje rudarske opreme

· zaštita okoliša

· rekultivacija zemljišta oštećenog rudarskim radovima

3.3.   Opis tehnološkog procesa prerade dolomita i krečnjaka

Minirani materijal skuplja se buldozerom na utovarno-transportnoj etaži (platou) utovara

utovarivačem i prevozi do čeljusne drobilice na primarno drobljenje. Istresanje dolomita i

krečnjaka iz utovarivača se odvija direktno u čeljusnu drobilicu.Ispod bunkera je montirana elektromagnetna dozirna rešetka koja jednakomjerno doziramaterijal u mlin čekićar, gdje se izdrobi na granulaciju 0-30 mm. Izdrobljen materijal pada na sekundarno vibraciono sito. Materijal 0-20 mm koji se odvoji na elektromagnetnoj dozirnoj rešetki pada na transporter. Na situ se materijal presijava na četiri frakcije 16-32, 8-16, 4-8 i 0-4 mm koji se preko transportera transportuje u deponije.

4.         Emisije / uticaji koje će pogon i postrojenje imati u okoliš su slijedeće:

Izvori emisija iz pogona i postrojenja kamenoloma “Zukulja” u Općini Mostar Sjever na okoliš vezani su za sve tehnološke faze i operacije proizvodnje i prerade kamena i shodno tome mogu se očekivati slijedeće emisije na okoliš:

· emisija mineralne prašine i emisija otpadnih dimnih plinova u zrak prilikom eksploatacije i prerade kamena na kamenolomu

· emisije otpadnih dimnih plinova koji nastaju kao produkt sagorijevanja dizel goriva u rudarskoj mehanizaciji i kamionima.

· produkcija otpadnih materijala i 

· produkcija buke u okoliš

Uticaji tehnološkog procesa eksploatacije, prerade tehničkog kamena dolomita, na pomenutom lokalitetu, u uslovima normalnog rada uključuju:

- promjene mikroklimatskih uslova

- pejzažne promjene (promjene vizuelnih kvaliteta okoliša)

- promjene u odnosu na biljni i životinjski svijet

- promjene u kvalitetu tla

- promjene u kvalitetu voda

- promjene u kvalitetu zraka usljed:

- bušenja minskih bušotina

- rušenja stijena energijom eksplozivnog razlaganja eksploziva (miniranje)

- utovar gotovih proizvoda, odnosno pojedinih frakcija sa skladišta klasirnice,

- transport dolomita,

- padanje agregata sa transportera i formiranje kupa,

- čišćenje površina radnih etaža i internih komunikacija,

- postrojenja za drobljenje, mljevenje i prosijvanje,

- uzvitlavanje mineralne prašine sa radnih površina, saobraćajnica, deponija i

  slično djelovanjem zračnih struja (vjetra).

- uticaj miniranja-vibracije tla (mikroseizmika)

- onečišćenje bukom:

- pri eksploataciji (detonacija od miniranja, rad teške mehanizacije),

- pri transportu,

- te radu drobiličnog postrojenja i klasiranja

Uticaji tehnološkog procesa eksploatacije i prerade tehničkog kamena dolomita na kamenolomu „Zukulja“ u slučaju ekološke nesreće (kao što je nekontrolisano razlijevanja nafte prilikom pretakanja u priručno skladište ili radne strojeve) može dovesti do promjena u kvalitetu podzemnih i površinskih voda, kao i promjene u kvalitetu tla

4.1. Emisije u zrak

- Plinoviti produkti koji nastaju u procesima eksplozivnog razlaganja privrednih eksploziva su CO2, vodena para, N2, O2 kao i različiti spojevi oksida dušika;

- Plinoviti produkti koji nastaju izgaranjem tekućih goriva u motorima sa unutrašnjim sagorijevanjem sadrže uglavnom okside dušika (NOx), čvrste čestice, ugljik – monoksid (CO), i ugljikovodike (CxHy);

- Mineralna prašina koja nastaje pri procesima bušenja minskih bušotina, miniranja, utovara odminiranih masa mramoriziranih vapnenaca, transporta mramoriziranih vapnenaca i otkrivke na etažama površinskog kopa, čišćenja radnih površina etaža i saobraćajnica, uzvitlavanjem mineralne prašine sa radnih površina, saobraćajnica i deponija djelovanjem vjetra.

- Temperaturne promjene, koje su evidentne u pojedinim fazama tehnološkog procesa. 

4.2 . Emisije u vodu

- Oborinske vode sa eksploatacionog polja, odlagališta i pristupnih puteva mogu biti opterećene suspendiranim česticama; 

- Sanitarne otpadne vode;

- Otpadne tehnološke vode ne nastaju.

4.3. Produkcija otpada

- Jalovinski materijal;

- Čvrsti otpad nastao od absorbenta pri eventualnom uklanjanju iscurenog diesel goriva; ulja, maziva i sl. kao i uklonjeno zagađeno zemljište;

- Komunalni otpad.

4.4. Emisija buke

Buka će se emitovati pri postupcima miniranja kao i pri radu mobilne i stacionarne mehanizirane opreme: bušaćke garniture, kompresora zraka, diesel - električnog agregata, pri radu utovarivača, transportnih kamiona i dr. 

- Zvučni efekti masovnih miniranja

- Mehanizovana oprema koja se koristi na kopu
4.5. Bušenje i miniranje

- Djelovanje zračnog udarnog talasa na ljude i objekte (u slučaju otvorenog prostora);

- Seizmički efekti koji mogu imati uticaja na stabilnost građevinskih objekata i režim izvora u okruženju.

- Zvučni efekti masovnih miniranja

4.6. Uticaj na tlo

- Izmjena pedoloških uvjeta skidanjem horizonta tla sa matičnog supstrata; 

- Uzrokovanje pojava erozije; 

- Devastacija terena

- Mogućnost onečišćenja tla naftinim derivatima, mastima i uljima ukoliko dođe do njihovog nekontroliranog prosipanja.

4.7. Uticaj na mikroklimatske uslove

Mijenjanje topografskih karakteristika na planiranoj eksploatacionoj površini uticaće samo na lokalne mikroklimatske prilike, na prostoru kamenoloma. 

4.8. Uticaj na biljni i životinjski svijet

Vrši će se sječa i uklanjanje stabala i drugog vegetacijskog pokrova na mjestima površinske eksploatacije samo u obimu neophodnom za odvijanje tehnološkog procesa. 

4.9. Uticaj na pejzaž

 Vizuelne promjene su ograničene na mikrolokaciju.

4.10. Uticaj na stanovništvo

Područje gdje je lociran kamenolom,  „Zukulja“  se nalazi na udaljenosti 700 m od naselja Kuti , a naselje Vrapčići je udaljeno 1,5 km.  Kamenolom „Zukulja“ neće imati velikog utjecaja na lokalno stanovništvo .Takva procjena utemeljena je na osnovi godišnjeg obima proizvodnje, tehničko-tehnološkog procesa rada, konfiguracije lokalnog terena i iskustva sa drugih kamenoloma.Utjecaj kamenoloma odnosi se na :
- Korištenje lokalnog puta, 

- Gore navedeni utjecaji buke, prašine, miniranja.

5.         Uslovi za zaštitu zraka, tla, voda, biljnog i životinjskog svijeta
Oblici zagađenja na kamenolomu „Zukulja“ i u industrijskom krugu
	OBLICI ZAGAĐENJE
	PORIJEKLO
	MJERE ZA SMANJENJE

EMISIJA

	Zagađenje tla
	Nepropisno odbacivanje

produkovanog organskog i

neorganskog otpadnog materijala,

prolijevanje naftnih derivata,

erozija zemljišta, prosipanje

eksplozivnih materija, nepropisna

dispozicija jalovine
	Odlaganje otpada u namjenske

kontejnere, propisno

rukovanje naftnim derivatima,

uljima, mazivima i

eksplozivnih materija, pravilna

dispozicija jalovine

	Zagađenje zraka

(prašina i buka)
	Tehnička neispravnost

mehanizacije, prekomjerno

isušivanje materijala koji se

koristi u procesu proizvodnje ili erozija tla pri kretanju

mehanizacije, buka i štetni

izduvni plinovi iz motora

transportnih vozila, separacije i

fabrike betona
	Periodični pregledi i

servisiranje mehanizacije,

obaranje prašine prskanjem

vodom materijala i

manipulativnih površina i

transportnih puteva, kao i

prekrivanje istih betonskim

slojem, te formiranje zelenih

pojaseva unutar

eksploatacionog polja

	Zagađenje površinskih i

podzemnih voda
	Otpadne vode sa manipulativnih

površina, otpadne vode iz

radionica, nekontrolisano

odbacivanje raznih otpadaka
	Izgradnja taložnika i

„separatora masnoća“, te

propisno odlaganje čvrstog i

tećnog otpadnih materijala,

izrada nepropusnog septika za prihvat fekalnih voda

	Otpad
	Nepropisno odbacivanje

organskog i neorganskog

otpadnog materijala (ostatci

zauljene ambalaže, papir, krpe,

staklo, gume, plastika i dr.)
	Sakupljanje u namjenske

kontejnere zatvorenog tipa i

odvoz na deponiju

	Otpad
	Nekontrolosano odlaganje

jalovinskog materijala iz

kamenoloma
	Propisno odlaganje na mjesta

predviđena za odlaganje

jalovine u cilju krajnje

rekultivacije

	Otpad
	Nekontrolisano odlaganje

amonijum-nitratnog otpada
	Izgradnja namjenskog objekta

sa nadstrešnicom za odlaganje

ove vrste otpada


5.1. Mjere za sprečavanje i minimiziranje emisija u zrak: 

- Primjeniti postupke za sprečavanje podizanja i širenja prašine kvašenjem materijala na presipnim mjestima orošavanjem, kvašenjem radnih površina i deponija orošavanjem, posipanjem saobraćajnica vodom;

- Manipulativne površine i transportne puteve za vrijeme sušnih dana polijevati (prskati) vodom, kao i materijal koji se utovara

- Maksimalnu brzinu kretanja svih vozila ograničiti na 10 km/sat.

- Za smanjenje emisija prašine prilikom miniranja odabrati takvo vrijeme retardiranja (milisekundni usporivači) da se oslobađa samo minimalna količina prašine.

- Pri radu bušaće garniture koristiti uređaje za otprašivanje
- Miniranje izvoditi za vrijeme slabog vjetra (tišine) da se oblak prašine podignut miniranjem ne raznosi u okoliš, već da se spusti bliže mjestu miniranja.

- Emisija prašine koja nastaje od kretanja kamiona i druge teške mehanizacije eksploatacionim poljem značajno se može reducirati asfaltiranjem i redovnim održavanjem pristupnih puteva, kao i prskanjem vodom internih puteva u kamenolomu i pogonu separacije.

- Emisije prašine koje se javljaju prilikom manipulacije i pretovara smanjuje se polijevanjem, pravilnim odabirom lokacije za te aktivnosti i vođenjem računa o meteorološkim uslovima u vrijeme obavljanja aktivnosti.

- Spriječiti prekomjerno punjenje kamiona

- Prilikom transporta, emisija prašine može se reducirati pokrivanjem korpe kamiona ceradom ili prevozom sitnih frakcija u potpuno zatvorenim sistemima, a u sušnim periodima prskati vodom.

- Potrebno je vršiti mjerenja emisija-imisija prašine pri normalnim uslovima na radilištu, kontaktnom i širem području, te rezultate mjertenja uporediti sa MDK

- Koristiti diesel gorivo odgovarajućeg kvaliteta, prema AS standardima i EU smjernicama 98/70;

5.2. Mjere za sprječavanje i minimiziranje negativnog uticaja na vode
Mjere za sprečavanje i smanjivanje zagađenja vode su slijedeće:

· izgraditi septičku jamu

· septička jame mora biti locirana tako da je omogućen pristup  auto-cisterni za pražnjenje septičke jame  odvozu taloga na odlagalište

· oborinske vode sa manipulativnih površina odvoditi na taložnik

· vršiti redovno kontrolu rada taložnika

· ne smije biti nikakvog upuštanja nepročišćenih otpadnih voda 

· plato za mehanizaciju će biti betoniran. Eventualno ispuštanje ulja i goriva će biti odvođeno sa navedenog platoa u separator ulja

· sve površinske vode koje dospiju na samu površinu kopa će se sprovoditi u izgrađeni taložnik.
- Mjere koje treba poduzeti za korištenje i zaštitu voda proizlaze iz propisa o     vodama, odnosno Zakona o vodama i propisa donesenih na osnovu tog Zakona.

- Otpadne vode koje sporadično nastaju u pogonu kamenoloma nisu hemijski zagađene vode. Njihova količina je minorna. Sakupiti ih u vodosabirnike.

-Sanitarno-fekalne otpadne vode će se kontrolisano prikupljati u septičkoj jami. Septička jama će se projektovati prema broju zaposlenih. Sadržaj iz septičke jame će se redovno (prema projektovanoj dinamici) prazniti i uklanjati putem nadležnog komunalnog preduzeća.
- Rasutu naftu treba čistiti suhim postupkom upotrebom piljevine, koja se potom može koristiti kao dodatak glini u određenom procentu. Na taj način se može spriječiti zagađivanje vodotoka i podzemnih voda. Prostor na kojem je došlo do istakanja temeljito oprati vodom.

- Mjere zaštite od hemijskih onečišćenja (naftnih derivata, tehničkog ulja i masti) voda i tla treba osigurati punjenjem transportnih sredstava gorivom i mazivom, te izvođenjem manjih tehničkih popravki na vodonepropusnoj površini, koja se može čistiti samo suhim postupkom.

- Ta površina mora biti nadkrivena kako oborinske vode ne bi ispirale eventualne ostatke onečišćavajućih materija, koje nastaju na površini za pretakanje goriva i manje servisne popravke kao što je zamjena ulja, podmazivanje idr.

5.3. Mjere za sprječavanje i minimiziranje negativnog uticaja buke

- Miniranje na lokaciji zahvata obavljati isključivo tokom dnevnog perioda kada je dopušteni ekvivalentni nivo buke 65 dB(A)

- Najefikasniji način zaštite od štetnog i/ili ometajuće djelovanja buke na bilo koju životnu sredinu je formiranje zelenih zaštitnih pojaseva. Zeleni zaštitni pojasevi vrše apsorpciju i refrakciju elastičnih zvučnih talasa, vrše potpunu aplifikaciju zvučnih talasa mjenjajući njihove naglašene komponente čime se energija tih talasa transformiše i zvučni talasi poprimaju svojstva talasa koji nemaju nikakvi štetnih ili ometajućih osobina ili se njihove osnovne karakteristike smanjuju do te mjere da se njihov intezitet djelovanja dovodi ispod granice percercije. Zeleni pojasevi se obično formiraju od brzo rastućih rastinja visine ispod 10 m sa cvjetnim grmovima više godišnjeg trajanja kao i kombinacijama ˝živih˝ ograda (makljura i slično) sa cvjetnim grmovima, jednogodišnjim cvjetovima i navedenim brzo rastućim drvećem Npr. jedan efikasan i estetski vrlo prihvatljiv zeleni pojas, širine 20 do 25 m vrši adsorpciju buke za 15 do 20 dB(A). Najbolji rezultati se postižu kada se uz saobraćajnicu zasađuju guste žive ograde, a iza njih grmovito i veće rastinje, što je dekorativno u određenom  krajoliku i vrlo efikasno u smislu smanjenja intenziteta elastičnih zvučnih valova.

- Ograničavanje brzine kretanje pokretne mehanizovane opreme saobraćajnicama unutrašnjeg saobraćaja i radnim površinama kamenoloma.

- Vršiti sistematsko održavanje oruđa za rad i opremu preduzeća, posebno izduvnih sistema kod mobilne mehanizovane opreme.

- Vršiti sistemtsko održavanje habajućeg sloja unutašnjih saobraćajnica i radnih površina, razmatrajući i opravdanost nanošenja asfaltnog postroja na tim saobraćajnicama.

- Upotrebu zvučnih signala svih vrsta u krugu preduzeća treba svesti na nužnu mjeru. Zvučne signale sa opremom treba davati samo u izuzetnim slučajevima jer je intenzitet zvučnih signala na ovim vozilima preko 105 dB(A).

- Vršiti redovnu – periodičnu kontrolu nivoa komunalne buke i poduzimati potrebne mjere.

- Na oruđima za rad, uređajima i opremi preduzeća vršiti redovno dotezanje raznih olimljenja (limova) , koji svojim vibracijama postaju vrlo značajni izvori buke na toj opremi.

- Nove objekte u ugroženoj sredini graditi planski uz uvažavanje neophodnosti odvijanja tehnologije preduzeća, ali i prava građana na nesmetano korištenje njihovih objekata itd. Prilikom rada pogona kamenoloma stvara se buka, koja je karakteristična za industrijske aktivnosti.

- Pošto su najveći proizvođači buke transportne mašine, veoma značajno je da sistemi izduvnih plinova na istim budu ispravni. Osim toga, mašine treba isključivati iz pogona kada je to tehnološki opravdano, zbog čega se moraju potpuno efikasno održavati njihovi sistemi za startanje – paljenje.

5.4. Mjere za sprječavanje i minimiziranje negativnog uticaja na tlo
Mjere za ublažavanje zaštite zemljišta:

· dio humusnog uklonjenog materijala pohraniti na za to projektom predviđenoj lokaciji i iskoristiti za biološku rekultivaciju

· servisiranje mehanizacije se neće vršiti na lokalitetu, već u specijalizovanoj radionici

· otpad deponovati u posebne kontejnere, te prazniti sedmično na organizovano registrovano odlagalište.

· preduzimati efikasne mjere za sprečavanje rasipanja goriva i ulja iz mehanizacije i kamiona. Sva mehanizacija i kamioni će se redovno i kvalitetno održavati u cilju sprečavanja nekontrolisanog curenja goriva i maziva

·  sva sakupljena otpadna ulja će se skladištiti u limenu burad u namjenskom skladištu dijela tipskog kontejnera i isporučivaće se ovlaštenoj organizaciji sa 

kojom će biti sklopljen ugovor
· Razdvojeno skupljati otpadna ulja i filtere u posebne kontejnere;

· Negativni uticaj na tlo uključuju onečišćenje tla otpadnim vodama, otpadom mineralne sirovine, jalovinom, energentima, mazivima, te sabijanje tla teškom mehanizaciom, a sve ih je moguće izbjeći ili smanjiti na najmanju moguću mjeru pravilnim planiranjem i provedbom tehnološkog procesa; 

· Razlijevanje goriva i maziva po tlu se mora spriječiti na svaki način, jer je isto potpuno neopravdano i opasno. Međutim, ukoliko se razlijevanje nafte ipak dogodi, izvan predviđenog platoa, potrebno je odmah očistiti, odnosno odstraniti zagađeno tlo i privremeno ga deponovati na predviđeni nepropusni plato, a mjesto razlijevanja posuti zaštitnim hidrofobnim sredstvom „EKOPOR“ i sl., koje je vrlo djelotvorno na krutim podlogama, jer upija prolivenu naftu ili njene derivate, a sredstvo je hidrofobno;

· Zaštita tla u okolišu od djelovanja agresivne i mineralne prašine koja nastaje kao  nus produkt primjenjene tehnologije, kao što je več rečeno, vršit će se planskim polijevanjem radnih površina kopa i saobraćajnica i sakupljanjem prašine i zaštitom sakupljenih količina od rasturanja po slobodnim prostorima;

· Bez obzira što na predmetnom lokalitetu nema posebno vrijednih biljnih vrsta uticaj na tlo procjenjen kao neznatan, potrebno je primjeniti mjere za ublažavanje navedenog uticaja;

     -   Nakon završene eksploatacije na ovom eksploatacionom području izvršiti    rekultivacija i

         revitalizacija oštećenog zemljišta i privođenje istog korištenju., a što

         treba definisati Projektom rekultivacije kamenoloma „Pušine“;

· Humusni pokivač odlažen i sačuvatan  upotrijebljava se za rekultivaciju;
  -     Skupljanje starih guma i akumulatora na određeno mjesto na površinskom kopu  „Pušine”.

5.5.    Mjere za sprječavanje i minimiziranje negativnog uticaja na biljni i životinjski svijet

Vegetaciju zastupljenu na prostoru kamenoloma treba maksimalno čuvati zbog pozitivnih efekata smanjenja emisija u okoliš i negativnih uticaja na okoliš (npr.sprečavanje disperzije prašine i plinova u okoliš, smanjenje intenziteta buke i sl.). Krčiće se i uklanjati samo ono što je neophodno po tehnološkom redu razvoja površinskog kopa. U bližoj okolini kamenoloma nema nema tragova poljoprivrednih radova niti obrađenog zemljišta. 

Mjere za zaštitu biljnog i životinjskog svijeta:

· Zabranjeno je odlaganje biljnog materijala na površine izvan eksploatacionog polja

· Radnicima na površinskom kopu će biti strogo naloženo da otpad ne odlažu u neposredni okoliš

· Vegetacija unutar istražnog i eksploatacionog prostora kamanoloma će se čuvati. Ista će se uništavati samo po tehnološkom redu razvoja kopa.

· Gdje god je moguće, postojeća vegetacija će se zadržati

· Osiguraće se da se uticaj na životinjski svijet ne  proširi izvan eksploatacionog polja. To će se postići strogim pridržavanjemmjera zaštite zraka i zaštite od buke, te ograničenim kretanjem zaposlenih samo unutar površine eksploatacionog polja

· Oko ruba visinskog dijela površinskog kopa postaviće se ograda u cilju zaštite životinjskog svijeta od eventualnog pada niz kosinu kamenoloma.
· Zabranjeno je paliti vatru na otvorenim površinama

· Mjere zaštite biljnog svijeta osiguraće se i kroz provođenje mjera zaštite zemljišta i mjera za zaštitu zraka

· Tehnička i biološka sanacija kamenoloma će se provoditi nakon završetka eksploatacije

· Biljne vrste koje će se saditi će biti autohtone i odgovaraće okolnom prostoru

· Održavaće se biljni pokrivač

Na rubnim prostorima eksploatacionog polja provoditi mjere zaštite stabala od izvaljivanja u toku eksploatacije rovnog kamena i podsticati obnavaljanje vegetacije. Time će se spriječiti i erozija zemljišta.
5.6.   Mjere za sprječavanje i minimiziranje negativnog uticaja na pejzaž

Mjere zaštite vizuelnih kvaliteta prostora potrebno je provoditi kontinuirano tokom  eksploatacije i nakon njenog završetka. Ciljevi zaštite pejzažnih vrijednosti ogledaju  se u  sljedećem:

· Eksploatacija i prerada kamena će se odvijati strogo prema Glavnom rudarskom prijektu, uz poštovanje mjera zaštite okoliša definisanih ovom studijom, kao i poštivanjem okolinskih propisa.

· Otpadni materijal će se odlagati na za to određenu deponiju, odnosno lokalitet i kasnije ga iskoristiti za nivelisanje i uređenje terena ili kao pokrov za ogoljelo zemljište (tehničku rekultivaciju).

· Nakon okončanja eksploatacije na pojedinim dijelovima eksploatacionog prostora na ovom kamenolomu će se izvršiti sanacija i rekultivacija terena zahvaćenog eksploatacijom i preradom kamena, na bazi projekta odobrenog od strane nadležnog ministarstva.

·   Budućim mjerama zaštite i rekulzivacije ćemo nastojati ublažiti uticaj ovog kamenoloma u smislu zaštite postojeće vegetacije, sprečavanja uklanjanja vegetacijeukoliko to nije neophodno i obaveznog blagovremenog provođenja mjera rekultivacije još u toku korištenja ovog kamenoloma, u skladu sa ovom studijom i Glavnim rudarskim projektom. Posebno će se voditi računa da se stable drveća i niskog rastinja neće uklanjati ako nisu u zoni eksploatacije maetrijala, jer imaju veliku zaštitnu funkciju (sprečavanje i ublažavanje emisija u okoliš, sprečavanje erozije, ublažavanje buke i sl.). 
5.7.   Mjere za sprječavanje i minimiziranje negativnog uticaja na stanovništvo
· Zaštita stanovništva se postiže provođenjem slijedećih mjera: zaštita zraka, stabilnost zemljišta, te zaštita od buke. Zbog položaja kamenoloma,  konfiguracije terena i velike udaljenosti od najbližeg naselja Kuti, ne očekuje se da će ovaj kamenolom uticati značajnije na stanovništvo.

· Na osnovu Zakona o zaštiti okoliša i Zakona o slobodi pristupa informacijama, informacije o stanju okoliša će biti dostupne javnosti, kako bi javnost bila upoznata sa uticajem emisija kamenoloma na okoliš.

· Operator  kamenoloma će obezbijediti redovno održavanje dionice pristupnog puta. Takođe, operator kamenoloma će uskladiti oranizaciju rada sa potrebama stanovništva vezano za izvođenje minerskih radova.

·  U skladu sa gore navedenim, biće imenovan referent za zaštitu okoliša koji će pratiti i kontrolisati sve radnje iz domena zaštite okoliša, te ostvarivati redovnu komunikaciju sa stanovništvom i po potrebi ih izvještavati o stanju okoliša i podacima dobivenim  mjerenjima i analizama.
·  Ograničenje rada kamenoloma na radno vrijeme, 8 ili 12 sati;

·  Usaglasiti sa mjesnom zajednicom najpovoljnije termine miniranja u toku dana;

·  Poduzeti sve mjere predviđene za obezbjeđivanje sigurnosti na regionalnom i lokalnom putu za vrijeme miniranja.

6.        Mjere za upravljanje otpadom koji proizvodi pogon i postrojenje

- Strogo je zabranjeno odlaganje ulja, masti i taloga iz separatora u vodotok i na okolno zemljište. Pražnjenje separatora i odvoz prikupljenog taloga treba vršiti na propisan način, u saradnji sa preduzećem za upravljanje istim;

- Pražnjenje i odvoz sadržaja septičke jame dogovoriti sa komunalnim preduzećem;

- Čvrsti otpad koji se pojavljuje u slučaju incidentnog prosipanja goriva, ulja i maziva, upotrebom adsorbensa i uklanjanjem zagađenog tla, odložiti na za to posebno predviđeno vodonepropusno mjesto na odlagalištu ili u kontejnere locirane u krugu kamenoloma i dogovoriti način odvoza sa komunalnim preduzećem.

- Sav komunalni otpad propisno odložiti u poseban kontejner, lociran u krugu pogona i postrojenja i dogovoriti način odvoza sa komunalnim preduzećem koje djeluje na teritoriji na kojoj je smješten kamenolom.
7.      Granične vrijednosti emisija za zagađujuće materije

7.1.     Granične vrijednosti kvaliteta zraka 

- U skladu sa Pravilnikom o graničnim vrijednostima  kvaliteta zraka ( Službene novine Federacije BiH br. 12/05)

- Maksimalne dozvoljene vrijednosti za lebdeće čestice:

	Zagađujuća materija
	Period uzorkovanja
	Granična 

prosječna godišnja vrijednost
	Granična

Visoka vrijednost 

	LČ10
	24 sata
	50
	100 ((g/m3)◦

	ULČ
	24 sata
	150
	350 ((g/m3)◦


◦Napomena: ne smije biti prekoračena više od 7 puta u kalendarskoj godini (98 – i procentil)

· Maksimalne dozvoljene vrijednosti za sediment (taložni prah):

	Zagađujuća materija
	Period uzorkovanja
	Granična 

prosječna godišnja vrijednost
	Granična

Visoka vrijednost 

	Taložni prah- ukupno
	Jedan mjesec
	200 (mg/m2d)
	350 (mg/m2d)◦


Napomena: odnosi se na mjesec u godini sa najvišim vrijednostima depozicije/taloga

7.2.   Granične vrijednosti buke

- Dozvoljeni nivo buke na radnom mjestu koji pravi oruđe za rad: 90dB 

- Dozvoljeni nivoi vanjske buke – kod prvih kuća.

	Ekvivalentni nivo buke Leq
	Vršni nivo buke L1

	Dan
	Noć
	75

	60
	50
	


8.        Sistem monitoringa

Monitoring kvaliteta vode

· Jednom godišnje potrebno je kontrolisati određene parametre kvalitet otpadne vode.

Vršiti monitoring sljedećih parametara kvaliteta površinske vode:

suspendovane materije, pH, BPK5, te koncentaciju ulja i masti. Ovaj monitoring potrebno je realizovati jednom godišnje, a u cilju utvrđivanja stvarnog uticaja izvođenja radova na kamenolomu, kao i planiranih mjera za ublažavanje eventualnog uticaja na pomenute vode.

· Rezultate monitoringa dostaviti nadležnom Ministarstvu koje će odlučiti o potrebi i dinamici narednih ispitivanja, u zavisnosti od rezultata ispitivanja.

U tabeli prikazan je zbirni plan monitoringa elemenata životne sredine za  Površinski kop - PK kamenolomu Zukulja“ općina Mostar.

	Monitoring  predviđen za kamenolom „Zukulja“ Medij
	Parametar koji se osmatra
	Mjesto vršenja monitoringa 
	Razlog zbog kojeg se vrši monitoring
	Rokovi

	Buka
	Nivo buke ( dB) 

Oktavna analiza


	- Industrijski krug

- Kod najbližih drugih        objekata koji gravitiraju oko kamenoloma
	Stvarni uticaj nivoa buke na okoliš


	Ispitivanja jednom u toku godine

	Zrak
	Mineralna prašina


	Kod najbližih drugih        objekata koji gravitiraju oko kamenoloma

Izvršiti mjerenje seizmičkih efekata miniranja na najbliže objekte koji gravitiraju kamenolomu od strane ovlaštene organizacije koja ne vrši samo miniranje. 

Emisija na dimovodnom kanalu, u radionicama, na separaciji i betonari u toku sezone najintezivnijeg rada pogona
	Mjerenje sedimentne prašine je obvezno za ovakve vrste postrojenja a trajanje mjerenja iznosi 28 ± 2 dana. Jedan sedimentator obavezno postaviti kod najbližih kuća. 

Stvarni utjecaj prašine i seizmičkih efekata na

kamenolom i naselja koji

gravitiraju istom


	Ispitivanja

jednom u

toku godine

	Zemljište
	Teški metali,

mineralna ulja
	U okviru radnog

prostora

kamenoloma i

mašine za spravljanje

eksplozivne materije
	Utvrđivanje

stepena i vrste

eventualne

kontaminiranosti

zemljišta

preduzimanje

adekvatnih

zaštitnih mjerea
	Ispitivanja

u toku god

	Bioremedijacija

i tehničke

sanacije
	Prema Članovima 84 -

86. Zakona o rudarstvu

i odredbi Zakona o

prostornom uredenje
	- Na devastiranom

zemljištu na kome je

završen proces

eksploatacije
	Dovođenje u

trajno i stabilno

stanje
	Nakon

završetka

eksploatacije

	Voda
	Prema Pravilniku
	Ispust u taložnik
	Određivanje

uticaja otpadne

vode na rijeku
	Ispitivanja

u toku

godine


Monitoring vrši za to osposobljena institucija. 
9.          Izvještavanje

Izvještavati  Federalno ministarstvo okoliša i turizma o prikupljenim podacima na način kako je to propisano odredbama Poglavlja IV Pravilnika o registrima postrojenja i zagađivanjima („Službene novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja.

Operator je dužan bez odlaganja prijaviti svaku vanrednu situaciju koja značajno utiče na okoliš.
10. Period važenja dozvole
Okolinska dozvola se daje na period od 5 (pet) godina, od dana uručenja rješenja.
O B R A Z L O Ž E N J E
Zahtjev za izdavanje okolinske dozvole operater Majdan Kuti d.o.o. Mostar dostavio je Zahtjev za izdavanje okolinske dozvole broj: UP-I 05/2-02-19-5-124/20 FM, od 20.10.2020. godine za  kamenolom „Zukulja“ kod Mostara, koji djeluje u sklopu poduzeća „Majdan Kuti“ d.o.o  Mostar . 

Uz Zahtjev za izdavanje Okolinske dozvole dostavio je Plan upravljanja otpadom, Plaćenu taksu za izdavanje okolinske dozvole i vodni akt  PVS –prethodna vodna suglasnost broj: UP/40-1/21-2-95/20 od 22.12. 2020. godine
Operater „Majdan Kuti “ d.o.o Mostar,  je dostavio Zahtjev za izdavanje okolinske dozvole od strane konsultanske firme Tehnozaštita d.o.o. Mostar Federalnom 20.10. 2020. godine
Radi uključivanja javnosti u postupak ocjene studije, u skladu sa odredbama čl. 61. i 62. navedenog zakona, Federalno ministarstvo je cpostavilo na WEB je postavljen na  web stranicu www.fmoit.gov.ba   je postavljen 06.11. 2020. godine
Federalno ministarstvo okoliša i turizma zatražilo je odFederalne uptave za inspekcijske poslove dopis broj:UP-I 05/2-02-19-5-124/20  od 05.11. 2020. godine dostavu informacija u vezi inspekcijskog nalaza po osnovu izdate  prvobitne okolinske dozvole. Federalna uprava za inspekcijske poslove, Sarajevo je dopisom broj 10-19-7-05277/2020-1006-2-P od 30.11. 2020. godine  u kojoj odgovara da u periodu 2014-2020.  godine nije vršila inspekcijske nalaze jer kamenolom PK Zukulja nije ni radio. 
Obzirom da je u  Zahtjevu  za izdavanje okolinske dozvole data procjenu predloženog projekta na okoliš, utvrdila mjere ublažavanja negativnih efekata na okoliš, te mjere monitoringa, ovo federalno ministarstvo je ocijenilo da je projekat kamenoloma Zukulja, ekstrakciono polje 14,65 ha, općina Mostar, okolinski prihvatljiv, te da  neće u znatnoj mjeri ugroziti okoliš
U skladu  sa odredbama člana 112. stav 1. Zakona o vodama („Sl. novine Federacije BiH“ broj 70/06)  „Majdan Kuti““  – pogon za eksploataciju kamena dolomita – općina Mostar je uz  zahtjev za izdavanje okolišne dozvole priložio i Rješenje o prethodnoj vodnoj saglasnosti izadato od strane od Agencije za vodno područje Jadranskog mora pod brojem : UP/40-1/21-2-95/20 od 22.12. 2020. godine
Federalno ministarstvo je ocjenilo da će se propisanim mjerama i uvjetima postići odgovarajući, zakonom propisani stupanj zaštite okoliša,  te je sukladno člana 71. Zakona o zaštiti okoliša odlučeno kao u dispozitivu ovog Rješenja. ovjerena Studija o procjeni utjecaja na okoliš za kamenolom Zukulja kod Mostara, sastavni je dio spisa.
Imajući u vidu da su uspunjeni zakonom propisani uvjeti, doneseno je rješenje kao u dispozitivu. 
Ovo rješenje je konačno i protiv njega nije dopuštena žalba

Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ove rješenje u originalu ili ovjerenom prijepisu.

U skladu sa Zakonom o izmjenama i dopunama Zakona o federalnim upravnim pristojbama i tarifi federalnih upravnih pristojbi („Službene novine Federacije BiH“ broj: 43/13, tarifni broj 57. podnosilac zahtjeva je uplatio 250,00 KM na budžetski račun kod UNI CREDIT  Banke.  

M I N I S T R I C A  

                       dr Edita Đapo
Dostaviti:

-  Majdan Kuti  d.o.o. Mostar 

-  Federalnaj uprava  za inspekcijske poslove Sarajevo

-  Dokumentaciji

-  Arhivi
Bosna i Hercegovina

Federacija Bosne i Hercegovine

FEDERALNO MINISTARSTVO 

OKOLIŠA I TURIZMA

Bosnia and Herzegovina

Federation of Bosnia and Herzegovina

FEDERAL MINISTRY OF 

ENVIRONMENT AND TOURISM

Broj: UPI-05/2-02-19-5-124/20 FM 

Sarajevo,23.12.2020.godine

Majdan Kuti  d.o.o.  Mostar 

Bijelo polje,  Vrapčići bb

88 000 MOSTAR

Federalna uprava za inspekcijske poslove Sarajevo

Fehima ef Čurčića 6

71 000 SARAJEVO

U prilogu dostavljamo okolinsku dozvolu za Površinski kop „Zukulja“ Kod Mostara, koji djeluje u sklopu poduzeća „Majdan Kuti“ d.o.o. Mostar za eksploataciju dolomita koji je lociran na općini Mostar, veličina eksploatacionog polja iznosi 14,65 ha.
S poštovanjem,                                                                                          M I N I S T R I C A  

                        dr Edita Đapo
Dostaviti:
-imenovanom

-dokumentaciji

-a/a

Ul. Hamdije Čemerlića 2, 71 000 Sarajevo, telefon   00 387 33 726 700, telefax 00 387 33 726 747,

e-mail: fmoits@bih.net.ba, www.fmoit.gov.ba

